
Стане КОШИР

ХУМАНИСТИЧКАТА МИСЛА И СОЦИЈАЛНАТА 
СТРАТЕГИЈА ДЕНЕС И ВО ИДНИНА

1. Сегашно-аналитично време

Во дефектолошката практика денес ce појавуваат многу, првен- 
ствено практични испитувања, што анализираат важни елементи во 
структурата на личноста со пречки во развојот или во околината. 
Пречката зафаќа централно место, ce расчленува одделно подрачје на 
нејзиното влијание, видиците на работа, организацијата на работата, 
методите и ефектите од работата, ce проучува околната средина како 
фактор на пречката што може да ja ублажи, да ja продлабочи или да 
ja зголеми.

Особено е актуелна интеграцијата која, речиси, ce распадна и ce 
автоматизира на образовна интеграција, семејна интеграција, предучи- 
лишна интеграција, средношколска интеграција, интеграција на работ- 
ното место, спортска интеграција и други. Слично ce случува и со одд- 
елни активности на човекот, на пример, со говорот. Ги набљудуваме 
слушањето, гледањето, фонацијата, изговорот на гласовите, пишу- 
вањето, зборовниот фонд, граматичноста, логичноста, креативноста. 
Kora ќе го видиме видот на пречката, може да утврдиме анализа и рас- 
паѓање на елементи, составни делови. Кај церебралната парализа, на 
пример, би ги набљудувале виталните елементи: дишењето, голтање- 
то, би преминале на контрола на лигавењето, условните рефлекси, би 
ги набљудувале неволните движења, макро и микро движењата, коор- 
динацијата на движењата, интелектуалниот развој, емоциите и чув- 
ствувањето на одделна личност, говорот и знаењето, самостојноста.

Ce забележуваат и некои испитувања што бараат поврзувања и 
проучуваат поголеми комплекси. За да го избегнат редукционализмот, 
излегуваат од трихотомијата: органско ниво, ментално ниво и соци- 
јално ниво. Во дефектологијата овие нивоа претставуваат изразито 
незаклучени структури во биолошки, психички и во социјален поглед. 
Затоа е потребна интердисциплинарност на ниво на објаснување и 
образложување. Според тоа, интердисциплинарноста ни значи најви-

соко ниво на научно спознавање, во кое ce зема предвид конвергент- 
носта. За жал, со тие испитувања досега не беше можно да ce опфати 
човекот во целост, особено не лицата со пречки во развојот, кои ce суб- 
јект на нашите проучувања.

Организирани ce заводи за глуви, за слепи, за деца со пречки во 
психичкиот развој, во телесниот развој и други, организирани ce, исто 
така и амбуланти, мобилни служби, интегрирани групи, односно одде- 
ленија во редовните детски градинки, во основните и во средните 
училишта, полуинтегрирани одделенија, одделни групи.

Сме организирале и друштва на лица со пречки во развојот, 
стручни друштва, школи за родители, клубови. Содржината на рабо- 
тата ja делиме на рехабилитациска и образовна. Воспитувањето и обра- 
зованието ce разделени на предучилишни програми, школски планови 
по подрачја за интелектуален развој, телесен и здравствен развој, со- 
цијален развој. Имаме индивидуални програми за работа со конкрет- 
ни поединци. Во тие организации и содржински видици мскЈсе да ce ви- 
ди реагирањето на општеството на спознанијата на струката и да ce 
утврдат поединостите и различностите. Ce поголемиот број спознанија 
претставува поголема разноликост на организационите и на содржин- 
ските форми на работата, што ja зголемува можноста за избор на се- 
мејството и на поединецот со пречки во развојот. Изборот на можнос- 
тите е слободен и презема одговорност за сопствениот развој.

Денешната состојба и филозофијата што преовладува во де- 
фектологијата имаат корени во Просветителството, во верата во 
светлината на разумот. Во Просветителството ce родија големите и ху- 
мани идеи за слобода и права, за еднаквост. Човекот и природата 
стануваат предмет на многу парцијални знаења, науките ce диферен- 
цираат. Науките стануваат неутрални за вредностите. Разумот откри- 
ва ce повеќе посебности. Со разумот може да ги определиме, да ги 
набљудуваме, да ги владееме. И покрај тоа, разумот ja поништува един- 
ственоста на универзумот. Разумот стана тоталитарен, започна да 
господари. Ограбен од објективната вистина стана техника, инстру- 
мент на субјективни интереси и на економијата. Човекот е, всушност, 
отуѓен од природата, од сочовекот и од самиот себе. Во борбата за 
напредок стана статичен елемент, стеснет на технички процес. Еко- 
лошките проблеми суштествено го загрозуваат светот, дистрибуција- 
та на економските вредности ce прераспоредуваат со неверојатна бр- 
зина во ce помал процент на населението, империјата на неколкуте 
светски јазици станува ce поагресивна, сведоци сме за недостаток на 
суровини, на потрошувачка насоченост, рецесија и безработица, кон- 
фликти и војни. Напредокот и цивилизацијата, придобиени со разумот, 
само го зголемуваат господарењето и владеењето и на тој начин ja

зголемуваат напнатоста меѓу тоа што е, и она што би требало да биде. 
Новоосознаената рационалност, што сакаше да го ослободи човекот 
и да го воздигне неговото суштествување, всушност, ce претвори во то- 
тална власт. Додека Декарт ja наоѓа оправданоста на постоењето во 
мислењето, тој го стави под прашање постоењето на безмислениот. He 
во смисла да ce одрекува правото на живот, како во Антиката (Пла- 
тон), туку во смисловноста и во вредноста на постоењето. И покрај тоа, 
Декартовите атомистички и механички погледи од подрачјето на над- 
ворешниот свет во душевноста претставуваат злоупотреба, зашто и 
самиот тој на душевноста гледа изразито целосно и органски. Таа 
злоупотреба го насочила животот во напредок, a тој е во вредностите, 
во спознавањето, во совладувањето, сето тоа што им недостасува на 
лицата со пречки во развојот. Со појавување на науките мислата ги 
откри и ги прифати пречките во развојот и зазеде кон нив научен 
пристап. Сепак, тоа не е чекор кон прифаќање на животот, кон при- 
фаќање на човекот во делост. Тоа е разумско препознавање, сепак от- 
странување, морално затворање. Притоа доживувањето на несмисла- 
та е услов за смисла, откривањето на неможноста услов за можност. 
Среќни не не прават ниту смислата, ниту несмислата.

2. Идното-синтетичко време

Ce чини дека токму лицата со пречки во развојот ce она врзно 
ткиво со кое ќе бидеме принудени повеќе отколку досега да развиваме 
интеграција во рационалната и во емотивната свера на човекот, што 
може да ja овозможи интердисциплинарноста на струките. Притоа би 
било неопходно во голема мера да ce прошири кругот на оние што 
учествуваат, a сите вклучени струки заедно и секоја одделно да ce на- 
сочат кон објаснување, што е составено од три степени на проучување: 

-опис на општите дејства за утврдување на законитоста, како 
изразито аналитична и индуктивна дејност,

-координација на законитоста, барање на логични операции како 
дедуктивни заклучоци од поопштите законитости на конкретно ниво, 

-објаснување како синтетизирање, интеграција на спознавања- 
та и на дејностите, што ги зема предвид глобалните спознавања и ги 
интерпретира сообразно со новата филозофија, која е перципативна и 
не само активност на разумот туку и на чувствата.

В о  о д н о с о т  к о н  л и ц а  с о  п р е ч к и  в о  р а з в о јо т  c e  п о к а ж у в а  ц е л а т а  
проблематичност и неприфатливоста на досегашните сваќања, како 
да ce посгојан повик до човекот за рефлексија на односот кон нив, кон 
другите луѓе, кон себе, кон суштествувањето. Никого не можеш да ос-

реќиш, и никој тебе неможе да те направи среќен! Услов за среќа е 
блискоста што ja чувсвуваат двајца кога еден на друг ce извор, среќата 
пак, доаѓа од самиот живот.

Stane KOSIR

HUMANISTIC THOUGHTS AND SOCIAL STRATEGIES 
TODAY AND IN THE FUTURE

(Summary)

The author deals with the past and the present time dimension in the de
velopment of universal human behaviour and defectology. He sees it as being dis
tinctly analytical and characterized by the hypertrophy of the mind on the one 
hand, while neglecting feelings, the social element and emotions on the other. A 
way out is to be sought in a renewed harmony of the above, which can only be 
realized by the introduction of a new philosophy and at the concrete level by mul
tidisciplinary work.

